
ᑫᑭᐣ ᐃᐧᒋᐦᐃᐁᐧᐣ ᐊᓄᑲᑌᐠ ᐅᑭᒪᐅᐣ ᑲᑎᐯᑕᐠ ᐊᐦᑭᓂ 

ᐊᐦᑭ ᐁᒪᒥᑯᒋᑲᑌᐠ 

ᓂᒪᒥᑯᑕᒥᐣ ᐁᐧᐡᑲᐨ ᐊᐦᑭᐃᐧ ᑎᐸᒋᒧᐃᐧᓇᐣ ᑲᔭᓂᒧᒋᑲᑌᑭᐣ ᐅᒪ ᒪᓯᓇᐦᐃᑲᓂᐠ. ᐅᓀᐧᓂᐊᐧᐣ ᓄᐱᒪᑲᒥᑯᐣ ᒣᑲᐧᐨ ᐅᐱᒥ 

ᑲᓇᐁᐧᑕᐣ ᐊᒥᑯᑭᒪ ᐁᑲᐧ ᐃᐧᓇᐊᐧ ᓂᑕᑦ ᐊᓂᔑᓂᓂᐊᐧᐠ ᐅᑭᐱᑲᓇᐁᐧᑕᓇᐊᐧᐸᐣ ᐊᐦᑭᓂ ᐊᐱᐣ ᐁᐧᒥᑎᑯᔑᐅᑭᒪᐠ ᑲᑭᔭᓂ 

ᑎᐯᑕᒧᐊᐧᐨ ᒥᓇ ᑲᑭᐅᓂᓂᑲᑕᒧᐊᐧᐨ ᑲᓇᑕ ᐊᐦᑭ, ᐅᐣᑌᕑᐃᔪ ᓇᐣᑕ ᐊᒥᑯᑭᒪ ᒋᔑᓂᑲᑌᑭᐣ. ᑭᔭᐱᐨ ᓄᑯᑦ ᑲᑭᔑᑲᐠ 

ᐊᓂᔑᓂᓂᐊᐧᐠ ᐅᐱᒥᑲᓇᐁᐧᑕᓇᐊᐧ ᐊᐦᑭᓂ.   

ᐁᑲᐧ ᐅᑭᒪᐅᐣ ᐅᑐᒋᐸᐱᑭᓴᑐᓇᐣ, ᐅᑐᔑᓂᑲᑕᓇᐣ ᒥᓇ ᐅᐱᒥᑲᓇᐊᐧᐸᑕᓇᐣ ᑲᑭᔑᑕᑎᐸᐦᐊᑲᑕᑭᐣ ᒋᐅᒋ ᐸᐱᑭᓴᓄᑲᑌᑭᐣ 

ᐊᐦᑭᐃᐧ ᑲᓇᐁᐧᒋᑫᐃᐧᓇᐣ. ᐊᓇᐃᐧᐣ ᒥᐦᐅᐁᐧ ᐁᔑᐱᒧᑐᔭᑭᐣ, ᓂᓂᓯᑕᐃᐧᓇᒥᐣ ᐁᐸᑲᓂᓭᑭᐣ ᐸᑲᐣ ᑫᐃᐧᐣ ᐊᓂᔑᓂᓂ 

ᑲᐃᔑᓂᓯᑕᐁᐧᑕᑭᐣ ᒥᓇ ᑲᐃᔑᑲᓇᐊᐧᐸᑕᑭᐣ ᐊᐦᑭᓂ. ᓂᑌᐱᓇᐁᐧᓯᒥᐣ ᑕᐡ ᐊᐦᑭ ᑲᐊᐃᔑᓇᑲᐧᐠ ᐸᐸᑲᐣ ᐃᓀᑫ 

ᐁᔑᓂᓯᑕᐃᐧᓂᑲᑌᐠ.  

ᓂᓂᓯᑕᐃᐧᓇᒥᐣ ᐣᑐᑭᒪᐃᐧᓇᓂᐠ ᐁᓇᑕᐁᐧᑕᑯᓯᐨ ᒋᐃᐧᑕᓄᑭᒥᐁᐧᐨ ᐃᒪ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑫᑭᐅᒋ ᑌᐱᓂᑲᑌᑭᐣ 

ᑲᓇᑕᐁᐧᑕᑲᐧᐠ ᒋᐱᒥᔭᓄᑲᑌᑭᐣ ᐊᐦᑭᐃᐧ ᐸᐸᒥᓯᐃᐧᓇᐣ ᐁᐧᑎ ᐊᓂᓂᑲᐣ ᑫᓂᐱᒪᑎᓯᐊᐧᐨ ᑫᐃᐧᓇᐧᐊ ᒋᔭᐸᒋᑐᐊᐧᐨ. 

ᐊᓂᔑᓂᓂᐃᐧ ᑕᓇᐱᐃᐧᓇᐣ ᒪᐡᑲᐃᐧᓯᐃᐧᓇᐣ ᒥᓇ ᑲᑭᒋᓀᒋᑲᑌᑭᐣ

ᐊᓂᔑᓂᓂᐃᐧ ᑕᓇᐱᐃᐧᓇᐣ ᐅᑕᔭᓇᐊᐧ ᒪᐡᑲᐃᐧᓯᐃᐧᓇᐣ ᒥᓇ ᐅᑕᔓᑕᒪᑯᐃᐧᓂᐊᐧ ᐊᐱᐨ ᐃᐧᐣ ᑯᑕᑭᔭᐠ ᐊᐃᐧᔭᐠ ᐅᒪ ᐅᐣᑌᕑᐃᔪ 

ᐊᐦᑭᐠ ᑲᑲᐯᔑᐊᐧᐨ. ᒥᑕᐡ ᐅᓀᐧᓂᐊᐧᐣ ᑲᔭᔑᑕᑌᓂᑭᐣ ᐊᓂᔑᓂᓂ ᒥᓇ ᐅᑭᒪ ᐊᔓᑕᒪᑯᐃᐧ ᒪᐡᑲᐃᐧᓯᐃᐧᓂ, ᑭᓂᓯᑕᐃᐧᓂᑲᑌᓂ 

ᒥᓇ ᑲᑭᐃᐧᒋᑲᑌᓂᐠ ᐃᒪ ᐸᑫᐱᐦᐃᑲᓂᐠ 35 ᑭᒋᐅᓇᔓᐁᐧᐃᐧᓂᐠ, 1982 Section 35 of the Constitution Act, 1982 

ᒥᓇ ᑲᐃᔑᐱᒪᑎᓯᐧᐊᐨ ᐊᓂᔑᓂᓂᐊᐧᐠ ᓇᓇᑲ ᑲᐃᓇᑲᓀᓯᐊᐧᐨ, ᐁᐧᐡᑲᐨ ᑲᑭᐱᔑᒋᑫᐊᐧᐨ, ᐅᑎᔑᑭᔐᐧᐃᐧᓂᐊᐧ, 

ᑲᔑᓂᓯᑕᐁᐧᑕᒧᐊᐧᐨ, ᐅᓇᑕᐁᐧᑕᒧᐃᐧᓂᐊᐧ ᒥᓇ ᑲᑲᑫᐧᑌᐱᓇᒧᐊᐧᐨ. 

ᐁᑲᐧ ᑫᑭᔑᐃᐧᒋᐦᐃᐁᐧᐊᐧᐸᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᑲᐯᔑᐊᐧᐨ ᓇᐣᑕ ᑫᑭᔑᐃᐧᑕᒪᐃᐧᑕᐧᐸᐣ ᐅᐁᐧᓂ ᐊᐦᑭᐃᐧ 

ᑲᓇᐁᐧᒋᑫᐃᐧᐣ ᐅᓇᒋᑫᐃᐧᐣ ᑭᐅᓇᓯᓇᐦᐃᑲᑌᐊᐧᐣ ᒐᐸᔑᐡ ᒥᓇ ᑭᐊᐧᐃᐧᒋᑲᑌᐊᐧᐣ ᐃᒪ ᒪᓯᓇᐦᐃᑲᓂᐠ ᑫᑭᔑᐊᐧᐃᐧᒋᐦᐃᐁᐧᔭᐣ 

ᐊᐦᑭᐃᐧ ᑲᓇᐁᐧᒋᑫᐃᐧᐣ ᐃᒪ ᐅᑭᒪᐅᐣ ᑲᑎᐯᑕᑭᐣ ᐊᐦᑭᐣ ᐅᒪ ᐅᐣᑌᕑᐃᔪ. Handbook for getting involved in forest 

management on public lands in Ontario. 

ᑫᑯᓀᐣ ᑫᑭᐅᒋᐃᐧᒋᐦᐃᐁᐧᔭᐣ 

ᑫᑭᐣ ᐃᐧᒋᐦᐃᐁᐧᐣ ᐊᐦᑭᐃᐧ ᑲᓇᐁᐧᒋᑫᐃᐧᓂᐠ ᒥᓇ ᒋᐃᐧᑕᒪᐣ ᑲᔑᓇᑕᐁᐧᑕᒪᐣ ᐊᓂᓂᑲᐣ ᑫᓂᓇᐸᑕᐠ ᑲᔭᐸᑕᐠ ᐊᐦᑭ. 

ᑭᐡᐱᐣ ᓇᑕᐁᐧᑕᒪᐣ ᒋᒥᓇᐧᔑᐠ ᐊᐦᑭ ᐊᐧᐸᐠ, ᑭᑲᓇᐊᐧᐸᒥᑯᒥᐣ ᒋᑲᓇᐁᐧᑕᒪᐠ ᓄᑯᑦ ᑲᑭᔑᑲᐠ. ᑲᐧᔭᐠ ᒋᐱᒥ ᑲᓇᐁᐧᑕᒪᑭᐣ ᐅᑭᒪᐅᐣ 

ᑲᑎᐯᑕᑭᐣ ᐊᐦᑭᐣ ᑫᑭᐅᒋ ᐱᒥᔭᐸᒋᑐᔭᐠ ᓄᑯᑦ ᒥᓇ ᐁᐧᑎ ᓂᑲᐣ sustainably manage ᑫᔭᓂ ᐊᐸᒋᑐᔭᐠ (ᑭᑕᓂᔑᓂᓂᐃᐧ 

ᐱᒪᑎᓯᐃᐧᓂᓇᓂᐠ, ᑌᑎᐸᐦᐃ ᐊᐦᑭᐠ ᑲᐅᒋᒥᓄᐡᑲᒪᑲᐠ, ᐃᐧᑕᑎᓯᒥᑐᐃᐧᐣ ᒥᓇ ᔓᓂᔭᐃᐧ ᐅᑕᒋᐦᐅᐃᐧᓇᐣ ᑲᐅᒋᓭᑭᐣ). 

https://laws-lois.justice.gc.ca/eng/const/page-12.html
https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management
https://www.ontario.ca/page/sustainable-forest-management

ᐊᓇᐃᐧᐣ ᐅᑭᒪᐅᐣ ᒥᓯᐁᐧ ᐅᑐᒋᑲᓇᐊᐧᐸᒥᑯᐣ ᑲᑲᓇᐁᐧᑕᐠ ᐊᐦᑭᐣ, ᔕᑯᐨ ᑫᐃᐧᓇᐊᐧ ᐅᑐᒋᔭᓄᑲᑕᓇᐊᐧ ᐊᓂᔑᓂᓂᐃᐧ 

ᑕᓇᐱᐃᐧᓇᐣ ᑲᑲᐯᔑᐊᐧᐨ ᒥᓇ ᑯᑕᑭᔭᐠ ᐊᐃᐧᔭᐠ. 

ᑫᑭᐅᒋ ᑌᐱᓂᑲᑌᐠ ᓂᑲᐣ ᒥᓄᓭᐃᐧᐣ ᑲᓇᓇᑲᑕᐁᐧᑕᒥᐣ ᐊᓂᐣ ᑲᑭᓇ ᑲᔭᐸᒋᑐᐊᐧᐨ ᑲᑭᒋᓇᐸᒋᑐᐊᐧᐨ ᐊᐦᑭᓂ. ᑭᐃᐧᒋᐦᐃᐁᐧᐃᐧᐣ 

ᑕᐃᐧᒋᐦᐃᐁᐧᒪᑲᐣ ᒋᓂᓯᑕᐁᐧᒋᑲᑌᐠ ᒥᓇ ᒋᑕᐱᑕᐊᐧᐸᒋᑲᑌᐠ ᑫᔑᐅᓇᒋᑲᑌᑭᐣ ᑫᓂᔭᓄᑲᑌᑭᐣ ᐊᐦᑭᐣ.  

ᓇᓇᑲᑕᐁᐧᑕᐣ ᒋᐃᐧᒋᐦᐃᐁᐧᔭᐣ ᑲᑭᒋᓀᑕᒪᐣ ᓇᐣᑕ ᑲᑭᒋᓇᐸᒋᑐᔭᐣ ᐊᐦᑭᐠ ᑐᑲᐣ ᑫᑯᓇᐣ: 

• ᑲᑕᔑᓇᓇᑕᐁᐧᒋᑫᔭᐣ, ᑲᑕᔑᐸᑭᑕᐁᐧᔭᐣ ᒥᓇ ᑲᑕᔑᐊᐧᓂᐦᐃᑫᔭᐣ 

• ᐁᐧᐡᑲᐨ ᐊᓂᑫᑐᑕᒧᐃᐧᓇᐣ ᑐᑲᐣ ᒪᒪᐃᐧᐡᑲᐃᐧᓇᐣ, ᑎᐯᐣᒋᑫᐃᐧᓇᐣ ᑲᑭᒪᐊᐧᑐᓂᑫᐊᐧᐨ ᐊᐦᑭᑲᐠ, ᐃᔑᑕᐧᐃᓇᐣ 

• ᒣᑕᐁᐧᐃᔑᒋᑫᐃᐧᓇᐣ ᑐᑲᐣ ᐸᐸᒧᓭᐃᐧᓇᐣ ᓄᐱᒥᐠ, ᐱᒪᑲᐧᔑᐁᐧᐃᐧᐣ, ᑯᑎᑲᐧᓂᐃᐧᐣ, ᐱᑲᐧᒋᔭᐦᐃᐠ ᐊᐧᑲᐦᐃᑲᓇᐣ 

• ᐊᓄᑭᐃᐧ ᒪᒋᑕᐃᐧᓇᐣ ᑐᑲᐣ ᑲᐧᐡᑫᐧᐱᒋᑫᐃᐧᑲᒥᑯᐣ, ᒪᓇᑎᑫᐧᐃᐧᐣ 

• ᐊᓂᔑᓂᓂᐃᐧ ᑭᑭᓇᐊᐧᒋᒋᑫᐃᐧᓇᐣ ᓇᐣᑕ ᒪᓇᒋᒋᑲᓇᐣ 

ᑫᐃᓇᐸᑕᐠ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐅᓇᒋᑫᐃᐧᐣ

ᐁᒪᐧᔦ ᐊᓂᒪᑕᓄᑲᑌᑭᐣ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐊᓄᑭᐃᐧᓇᐣ ᐃᒪ ᐅᑭᒪᐅᐣ ᑲᑎᐯᑕᑭᐣ ᐊᐦᑭᐣ, ᐱᓇᒪ ᐣᑲᐅᔑᑐᒥᐣ ᐊᐦᑭᐃᐧ 

ᑲᓇᐁᐧᒋᑫᐃᐧᐣ ᐅᓇᒋᑫᐃᐧᐣ forest management plan (ᐅᓇᒋᑫᐃᐧᐣ). 

ᐁᑲᐧ ᐅᐁᐧ forest management planning process ᓇᐣᑕ ᐱᑯ 4 ᓂᐃᐧᔭᑭᐃᐧᐣ ᑕᐱᒪᓄᑲᑌ. ᒣᑲᐧᐨ ᐱᒥᔭᓄᑲᑌᐠ, 

ᑕᑕᐃᐧᓇᒪᐊᐧᐊᐧᐠ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᑲᐯᔑᐊᐧᐨ ᒥᓇ ᐱᑯ ᑯᑕᑭᔭᐠ ᐊᐃᐧᔭᐠ ᒋᐃᐧᒋᐦᐃᐁᐧᐊᐧᐨ.  

ᑲᑕᓱ ᐸᐱᑭᓯᔭᐣ ᐅᓇᒋᑫᐃᐧᓇᐣ ᑕᐅᒋᑕᒪᑫᒪᑲᐣ ᑲᐯᐦᐃ ᒋᐱᒥᑲᓇᐁᐧᑕᑲᐧᐠ ᐊᐦᑭ ᒥᓇ ᑕᐊᔑᑕᑌᐊᐣ ᐅᓀᐧᓂᐊᐣ: 

• ᑭᓇᐧᑲᐡ ᑫᑯᓇᐣ ᑫᐱᒥᓂᔕᐦᐃᑲᑌᑭᐣ ᒋᐱᒥᔭᓄᑲᑌᐠ ᐊᐦᑭᐠ 

• ᑫᑯᓀᐣ ᑐᑲᐣ ᒥᑎᑯᑫᐃᐧ ᐊᓄᑭᐃᐧᓇᐣ ᑫᐱᒥᔭᓄᑲᑌᑭᐣ ᑕᓱᒪᒥᑕᓱᔭᑭᐃᐧᐣ 10 ᒋᐱᒥᔭᓄᑲᑌᑭᐣ 

• ᐊᓂᐣ ᒥᓂᑯᐠ ᑫᐸᑭᑎᓂᑲᑌᐠ ᒋᒪᓇᑎᑲᐧᓱᐊᐧᐨ ᒥᑎᑯᐠ 

• ᐊᐣᑎ ᒥᓇ ᐊᓂᐣ ᒥᑎᑯᐠ ᑫᐅᑎᓂᑕᐧ ᒥᓇ ᑫᔑᒪᓇᑎᑲᐧᓂᑕᐧ 

• ᐊᐣᑎ ᑫᓂᔑᒥᑲᓇᑲᓄᐊᐧᐠ 

• ᐊᓂᐣ ᑫᑐᒋᑲᑌᐠ ᐊᐦᑭ ᒋᑭᐁᐧᐃᔑᓇᑯᒋᑲᑌᐠ 

ᐃᒪ ᒐᐸᔑᐡ ᑲᐊᐧᐸᑕᐣ ᑭᔭᐱᐨ ᒋᐊᐧᐃᐧᒋᑲᑌᐠ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐅᓇᒋᑫᐃᐧᐣ more about the forest 

management planning process. 

ᑫᑭᐅᒋᐱᒥ ᑭᑫᑕᒧᓂᑯᔭᐣ ᒥᓇ ᒋᐱᒥᐃᐧᒋᐦᐃᐁᐧᔭᐣ

ᑭᐃᐧᒋᐦᐃᐁᐧᐃᐧᐣ ᑕᑭᒋᓇᐸᑕᐣ ᒣᑲᐧᐨ ᐱᒥᔭᓄᑲᑌᐠ. ᐅᐁᐧ ᑲᑭᔑᐃᐧᒋᐦᐃᐁᐧ ᑲᓂᒪᓯᓇᐦᐃᑲᑌᑭᐣ: 

https://www.ontario.ca/page/forest-management-planning
https://www.ontario.ca/page/forest-management-planning

• ᒪᒣᒋᑲᑐᐣ ᑲᑭᐅᓇᓯᓇᐦᐃᑲᑌᑭᐣ ᒥᓇ ᐸᑭᑎᓇᐣ ᓂᐃᐧᐣ ᑫᑯᓇᐣ ᑭᑎᑭᑐᐃᐧᓇᐣ ᒣᑲᐧᐨ ᐅᓇᒋᑫᐃᐧᐣ ᐱᒪᓄᑲᑌᑭᐣ ᐊᐱ 

ᐅᑭᒪᐅᐣ ᐱᓇᑕᐁᐧᑕᒪᑫᐨ ᑭᑎᓀᑕᒧᐃᐧᓇᐣ 

• ᓂᑲᐣ ᐅᓇᑐᐣ ᐱᑯ ᐊᐱ ᒣᑲᐧᐨ ᐱᒪᓄᑲᑌᑭᐣ ᓇᐣᑕ ᐊᓂᒪᑕᓄᑲᑌᐠ ᐅᓇᒋᑫᐃᐧᐣ 

• ᐊᔭᒥᑐᐣ ᑲᑭᔕᐳᓂᑲᑌᐠ ᐅᓇᒋᑫᐃᐧᐣ ᓇᐣᑕ ᑕᓱᐯᔑᑯᔭᑭ ᑎᐸᒋᒧᐃᐧᐣ ᑲᐸᑭᑎᓂᑲᑌᐠ ᐅᓇᒋᑫᐃᐧ ᐊᓄᑭᐧᐃᐣ 

• ᒪᒣᒋᑲᑐᐣ ᑕᓱᐯᔑᑯᔭᑭ ᑲᐅᓇᒋᑲᑌᐠ ᐊᓄᑭᐃᐧ ᐅᓇᒋᑫᐃᐧᐣ ᒋᐧᐊᐸᑕᒪᐣ ᐊᓇᐱ ᒥᓇ ᐊᐣᑎ ᑫᑕᓇᓄᑲᑌᑭᐣ 

ᑫᐃᐧᓇᐊᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᑲᐯᔑᐊᐧᐨ ᑕᑭᐃᔑᒋᑫᐸᓂᐠ: 

• ᒋᐅᓀᓂᒪᐊᐧᐨ ᑫᑲᓄᒋᑫᑕᒪᑯᐊᐧᐨ ᒋᐊᔑᒋᐨ ᐅᓇᒋᑫᐃᐧᓂᐠ ᑲᐊᐱᑕᒧᐊᐧᐨ ᒥᓇ ᑕᓇᐱᐃᐧᓂᐠ ᑲᐊᐱᑕᒪᑫᐊᐧᐨ 

• ᒋᐃᐧᑕᓄᑭᒪᐊᐧᐨ ᐅᑭᒪᐅᓇᐣ ᒋᐅᓇᑐᐊᐧᐨ ᑲᔑᓇᑕᐁᐧᑕᒧᐊᐧᐨ ᑫᓂᔑᓇᓇᑭᐡᑲᐃᐧᑕᐧ ᐅᐁᐧᓂ ᐅᓇᒋᑫᐃᐧᓂ 

• ᒋᒪᒣᒋᑲᑐᐊᐧᐨ ᑲᑭᒋᓀᒧᐊᐧᐨ ᑫᑲᓇᐁᐧᒋᑲᑌᑭᐣ ᒥᓇ ᒋᐃᐧᒋᐦᐃᐁᐧᐊᐧᐨ ᐊᓂᒪᑕᓄᑲᑌᑭᐣ ᒥᓇ ᒋᑭᐁᐧ ᒪᒣᒋᑲᑐᐊᐧᐨ 

ᑎᐸᒋᒧᐃᐧᓇᐣ 

• ᒋᑭᐁᐧ ᒪᒣᒋᑲᑐᐊᐧᐨ ᒥᓇ ᒋᐊᐧᐃᐧᑕᒧᐊᐧᐨ ᐊᓂᐣ ᐁᓀᑕᒧᐊᐧᐨ ᐅᐁᐧᓂ ᐅᓇᒋᑫᐃᐧᓂ 

ᓇᓇᑕᐃᐧᑭᑫᑕᐣ ᐊᓇᐱ ᑫᑯᓇᐣ ᑫᔭᓂ ᐊᓄᑲᑌᑭᐣ: 

• ᐊᔕᐧᐸᑕᐣ ᒋᓂᐸᑭᑎᓂᑲᑌᑭᐣ ᐃᐧᑕᒪᑫᐃᐧᓇᐣ ᑎᐸᒋᒧᐃᐧᓂᐠ, ᐱᐊᐧᐱᑯᐠ ᒥᓇ ᑯᑕᐠ ᑲᐅᒋᐃᐧᒋᑲᑌᑭᐣ 

• ᐃᓇᐱᐣ ᐅᐡᑭ ᐃᐧᑕᒪᑫᐃᐧᓇᐣ ᒥᓇ ᐅᓇᒋᑫᐃᐧᓇᐣ ᒪᒪᑕᐊᐧᐱᑯᐠ ᐅᒪ Natural Resources Information 

Portal 

• ᐃᓇᐱᐣ ᐅᒪ ᒪᒪᑕᐊᐧᐱᑯᐠ forest management plan renewal schedule 

ᓂᑲᐣ ᐅᓇᑐᐣ ᐃᐧᐊᔭᒥᐦᐊᐨ ᐅᑕᓄᑭ ᓇᐣᑕ ᒋᐃᐧᒋᐦᐃᑯᔭᐣ:  

• ᐃᔑᑭᑐᐣ ᐊᒥᑯᑭᒪ ᐊᓄᑭᐃᐧᑲᒥᑯᐠ local ministry office (1-800-667-1940) 

• ᐃᔕᐣ ᐊᓄᑭᐃᐧᑲᒥᑯᐠ ᑲᑕᓇᓄᑭᐨ ᒥᑎᑯᑫᐃᐧᐣ ᒪᓯᓇᐦᐃᑲᓀᓴᐣ ᑲᑲᓇᐊᐧᐸᑕᑭᐣ 

ᒥᓇᐊᐧ ᐅᒪ ᐸᑫᐱᐦᐃᑲᓂᐠ ᐊᓂᐃᐧᒋᑲᑌ ᐊᓂᐣ ᑫᑐᒋᑲᑌᐠ ᐃᐧᐸᑭᑎᓇᒪᐣ ᑭᑎᑭᑐᐃᐧᐣ ᒣᑲᐧᐨ ᐅᓇᒋᑫᐃᐧᐣ ᑐᒋᑲᑌᐠ. 

ᐃᐧᐸᑭᑎᓇᒪᐣ ᑭᑎᑭᑐᐃᐧᐣ ᒣᑲᐧᐨ ᐱᒥᐅᓇᒋᑫᓇᓄᐊᐧᐠ

ᐅᒪ ᐸᑫᐱᐦᐃᑲᓂᐠ ᑲᐃᐧᑕᒪᑯᐣ ᑫᓂᔑᐸᐱᒥ ᐊᔭᑲᐃᐧ ᑲᓇᐊᐧᐸᒋᑲᑌᑭᐣ ᒋᑭᐅᒋ ᐸᑭᑎᓇᒪᐣ ᑭᑎᑭᑐᐃᐧᐣ ᒣᑲᐧᐨ ᒥᑎᑯᑫᐃᐧ 

ᐊᓄᑭᐃᐧ ᐅᓇᒋᑫᐃᐧᐣ ᑲᐃᐧᔭᓂᒪᑕᓄᑲᑌᐠ. ᑭᔭᐱᐨ ᐃᐧᑭᑫᑕᒪᐣ ᐅᐁᐧ ᐃᓇᐱᐣ ᒪᒪᑕᐊᐧᐱᑯᐠ ᑲᑭᐅᔑᒋᑲᑌᐠ ᒪᓯᓇᐦᐃᑲᑌᐠ ᑫᑭᐣ 

ᐃᐧᒋᐦᐃᐁᐧᐣ ᐊᓄᑲᑌᐠ ᐅᑭᒪᐅᐣ ᑲᑎᐯᑕᐠ ᐊᐦᑭᓂ Handbook for getting involved in forest management 

on public lands in Ontario. 

ᐃᐧᒋᐦᐃᐁᐧᐣ ᒥᓇ ᐸᑭᑎᓇᐣ ᑭᑎᓀᑕᒧᐃᐧᐣ ᒣᑲᐧᐨ ᐅᓇᒋᑫᐃᐧᐣ ᑐᒋᑲᑌᐠ. ᓂᐊᐧ 4 ᑕᐱᒥᑐᒋᑲᑌ ᐊᓂᒧᑕᒪᑐᐃᐧᓇᐣ, ᐊᒥ ᐊᐱ 

ᐃᒪ ᑫᓇᑕᐁᐧᑕᒪᑫᔭᐠ ᑭᑎᓀᑕᒧᐃᐧᓂᐊᐧ: 

• 1 ᓂᑕᑦ ᒪᐊᐧᒋᐦᐃᑐᐃᐧᐣ: ᓇᑐᒪᑲᓄᐊᐧᐠ ᐊᐃᐧᔭᐠ ᒪᐊᐧᒋᐦᐃᑐᐃᐧᓂᐠ 

https://nrip.mnr.gov.on.ca/s/fmp-online?language=en_US
https://nrip.mnr.gov.on.ca/s/fmp-online?language=en_US
https://www.ontario.ca/page/management-units-and-forest-management-plan-renewal-schedules
https://www.ontario.ca/page/ministry-natural-resources-work-centres
tel:+18006671940
https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management

• 2 ᓂᔕᐧ ᒪᐊᐧᒋᐦᐃᑐᐃᐧᐣ: ᑕᑭᐁᐧ ᒪᒣᒋᑲᒋᑲᑌ ᑲᑭᐅᓇᓯᓇᐦᐃᑲᑌ ᐊᓄᑭᐃᐧᐣ ᑫᐃᓇᒋᑲᑌᐠ 

• 3 ᓂᐦᓴᐧ ᒪᐊᐧᒋᐦᐃᑐᐃᐧᐣ: ᑕᑭᐁᐧ ᒪᒣᒋᑲᒋᑲᑌ ᑲᑭᐅᓇᓯᓇᐦᐃᑲᑌᐠ ᐅᓇᒋᑫᐃᐧᐣ 

• 4 ᓂᐊᐧ ᒪᐊᐧᒋᐦᐃᑐᐃᐧᐣ: ᑕᑭᐁᐧ ᑲᓇᐊᐧᐸᒋᑲᑌ ᑲᑭᔕᐳᓂᑲᑌᐠ ᐅᓇᒋᑫᐃᐧᐣ 

ᒥᑕᐡ ᐅᐁᐧ ᒣᑲᐧᐨ ᐁᑕᐃᐧᓭᓭᔭᐣ ᒋᐃᐧᒋᐦᐃᐁᐧᔭᐣ ᑲᐅᓇᒋᑲᓄᐊᐧᐠ. ᐃᐧᑕᒪᑫᐃᐧᓇᐣ ᑕᓂᐸᐸᑭᑎᓂᑲᑌᐊᐧᐣ ᐊᐱ ᑕᓴᐧ ᐊᓂᐱᒥ 

ᐊᓂᒧᒋᑲᓄᐊᐧᐠ. ᐁᑲᐧ ᐊᔕᐧᐸᑕᐣ ᐅᓀᐧᓂᐊᐧᐣ: 

• ᐃᐧᑕᒪᑫᐃᐧᓇᐣ ᑎᐸᒋᒧᐃᐧᓂᐠ, ᒪᒪᑕᐊᐧᐱᑯᐠ ᒥᓇ ᑯᑕᐠ ᑲᐅᒋᐃᐧᒋᑲᑌᑭᐣ ᒥᓇ ᐃᒪ ᐊᒥᑯᑭᒪ ᒪᒪᑕᐊᐧᐱᑯᐠ Natural 

Resources Information Portal. 

• ᑫᒋᐊᐧᐠ ᒋᐱᑕᒪᑯᔭᐣ ᐃᐧᑕᒪᑫᐃᐧᓇᐣ ᐊᒥᑯᑭᒪᑲᐠ ᑲᑭᐊᔑᑕᓯᓇᐦᐅᑯᔭᐣ (ᐃᔑᑭᑐᐣ ᐊᒥᑯᑭᒪ ᐊᓄᑭᐃᐧᑲᒥᑯᐠ local 

ministry office ᓇᐣᑕ ᐃᔑᑭᑐᐣ ᐅᑭᒪᐅᐣ ᑲᐃᓇᑭᑕᓱᓀᔭᓂᐠ ᒋᔑᑭᑐᔭᐣ 1-800-667-1940 ᒋᔑᓂᔕᐦᐊᒪᑯᔭᐣ 

ᑭᒪᓯᓇᐦᐊᒪᑯᐃᐧᓇᐣ).  

1 ᓂᑕᑦ ᒪᐊᐧᒋᐦᐃᑐᐃᐧᐣ  ᒪᐊᐧᒋᐦᐃᑐᐃᐧᓂᐠ ᓇᑐᑫᒧᐃᐧᐣ 

ᒣᑲᐧᐨ ᐅᒪ ᐱᒥᑐᒋᑲᑌᐠ ᑭᐃᐧᑕᒪᑯ ᐁᓂᒪᒋᒋᑲᑌᐠ ᐅᓇᒋᑫᐃᐧᐣ. ᐅᐁᐧ ᐅᓇᒋᑫᐃᐧᐣ ᐊᓂᐊᐧᐃᐧᒋᑲᑌᐊᐧᐣ ᐊᓂᐣ ᐁᔑᓇᑲᐧᐠ ᐊᐦᑭ 

ᒥᓇ ᑲᑭᒪᐊᐧᑐᓂᑲᑌᑭᐣ ᐅᑎᐸᒋᒧᐃᐧᓂᐊᐧ ᑲᔭᐸᒋᑐᐊᐧᐨ ᐊᐦᑭᓂ. 

ᐊᐱ ᐊᓂᒪᑕᓄᑲᑌᐠ, ᑲᑭ: 

• ᑲᓇᐊᐧᐸᑕᓇᐣ ᐃᐧᑕᒪᑫᐃᐧᓇᐣ ᑲᑭᒪᐊᐧᑐᓇᒪᑭᐣ 

• ᒋᑭᑭᓇᐊᐧᒋᐃᐧᑕᒪᐣ ᑲᑭᒋᓀᑕᒪᐣ 

• ᒋᐊᐧᐃᐧᑕᒪᑫᔭᐣ ᑲᐃᔑᓇᓂᓯᑕᐁᐧᑕᒪᐣ ᐊᐦᑭ 

• ᒋᐊᐧᐃᐧᑕᒪᑫᔭᐣ ᑲᑭᒋᓀᑕᑲᐧᑭᐣ ᑫᑯᓇᐣ ᑲᑭᑫᑕᒪᐣ 

• ᒋᐸᑭᑎᓇᒪᐣ ᑲᐃᓀᑕᒪᐣ ᐊᓂᐣ ᐁᔑᓇᑕᐁᐧᑕᒪᐣ ᐊᐦᑭ ᒋᔑᓇᑲᐧᐠ ᐁᐧᑎ ᓂᑲᐣ ᒥᓇ ᐊᓂᐣ ᑫᔑᒥᓄᓭᐦᐃᐁᐧᒪᑲᐠ ᐊᐦᑭ 

ᓂᑲᐣ 

ᐊᑎᑲ ᐃᐁᐧ ᑐᑲᐣ: 

• ᐊᐣᑎ ᑫᑭᔑᐅᓀᒋᑲᑌᑭᐣ ᒋᔑᐅᔑᒋᑲᑌᑭᐣ ᑲᐧᐡᑫᐧᐱᒋᑫᐃᐧᑲᒥᑯᐣ  

• ᐱᒪᑯᔑᐁᐧᐃᐧᐣ ᑫᐃᓇᐦᐅᓇᑌᑭᐣ  

• ᔓᓂᔭᐊᐧᓯᓂᐃᐧ ᑎᐸᐦᐊᑭᐃᐧᓇᐣ  

• ᑫᑌ ᑫᑯᓇᐣ ᑲᔑᓂᑲᐧᑲᒥᑭᓯᑭᐣ 

• ᐊᐧᓂᐦᐃᑫᑲᓇᐣ, ᐊᑲᐦᐃᑲᓇᐣ, ᒥᑲᓇᐣ 

• ᐊᐃᐧᔭᔑᔕᐠ ᑲᑕᔐᐊᐧᐨ  

ᐊᐱ ᓂᔭᑲᓇ ᐊᓂᐃᐧᒋᑲᑌᑭᐣ ᐅᓀᐧᓂᐊᐧᐣ ᑐᑲᐣ ᑫᑯᓇᐣ ᑕᑭᐃᐧᒋᐦᐃᐁᐧᓭ ᒋᓇᓇᑲᑕᐁᐧᒋᑲᑌᑭᐣ ᐊᓂ ᐅᓇᒋᑲᓄᐊᐧᐠ.  

ᒣᑲᐧᐨ ᐊᐱ ᐊᓂᐅᐡᑭ ᒪᒋᑕᓄᐊᐧᐠ, ᐃᐧᑕᒪᑫᐃᐧᓇᐣ ᐊᔭᐊᐧᐣ: 

https://nrip.mnr.gov.on.ca/s/?language=en_US
https://nrip.mnr.gov.on.ca/s/?language=en_US
https://www.ontario.ca/page/ministry-natural-resources-work-centres
https://www.ontario.ca/page/ministry-natural-resources-work-centres

• ᐊᒥᑯᑭᒪ ᐊᓄᑭᐃᐧᑲᒥᑯᐠ local ministry office 

• ᒪᒪᑕᐊᐧᐱᑯᐠ ᑲᒪᓯᓇᐦᐃᑲᑌᑭᐣ ᐊᒥᑯᑭᒪ ᐃᐧᑕᒪᑫᐃᐧᓇᐣ Natural Resources Information Portal 

2 ᓂᔕᐧ ᒪᐊᐧᒋᐦᐃᑐᐃᐧᐣ ᑕᑭᐁᐧ ᒪᒣᒋᑲᒋᑲᑌ ᑲᑭᐅᓇᓯᓇᐦᐃᑲᑌ ᐊᓄᑭᐃᐧᐣ 

ᑲᓇᐊᐧᐸᑕᐣ ᐅᓀᐧᓂᐊᐧᐣ ᒥᓇ ᐁᑲᐧ ᒋᐃᐧᑕᒪᐣ ᐁᓀᑕᒪᐣ ᑲᐃᐧᔑᐅᓇᑌᐠ ᒋᓇᓄᑲᑌᐠ, ᑐᑲᐣ: 

• ᑲᑭᑎᐸᐦᐊᑲᑌᑭᐣ ᒋᔑᐱᒥᒪᓇᑎᑲᐧᑌᑭᐣ ᐊᐊᐧᔑᒣ ᓂᒥᑕᓇᑕᓱᔭᑭᐃᐧᐣ 40 (ᑎᐸᐦᐊᑭᐃᐧᐣ ᑲᑭᔭᐸᑕᐠ ᑫᔭᓄᒋ 

ᒪᓇᑎᑲᐧᑌᐠ) 

• ᐊᐣᑎ ᑫᐅᑎᓂᑕᐧ ᒥᑎᑯᐠ ᑫᒪᓇᑎᑲᐧᓱᐊᐧᐨ, ᑫᓂᑭᐁᐧ ᓂᑕᐃᐧᑭᐦᐃᑕᐧ ᔑᑯᐱᐠ ᒥᓇ ᒋᐊᐧᐁᐧᔑᒋᑲᑌᐠ ᒥᑕᓱᔭᑭ 10 

• ᒋᐅᓇᑌᐠ ᒥᑲᓇᑫᐃᐧᐣ ᒥᓇ ᐸᐸᑫᒧᒋᑫᐃᐧᓇᐣ (ᑭᓀᐧᐡ ᑫᔭᐸᑕᑭᐣ ᒥᑲᓇᐣ) ᒥᓇ ᑫᐱᒥᔭᐸᑕᑭᐣ ᒥᑲᓇᐣ ᒣᑲᐧᐨ ᐱᒪᓄᑭᐊᐧᐨ 

(ᐊᒋᓇ ᑲᔭᐸᑕᑭᐣ ᒥᑲᓇᐣ) 

• ᒋᐅᓇᑌᐠ ᑫᐃᓇᐸᑕᐠ ᒥᑲᓇ ᑐᑲᐣ ᐊᐁᐧᓀᐣ ᑫᐸᑭᑎᓂᐨ ᒋᔭᐸᒋᑐᐨ ᒥᑲᓇ ᒥᓇ ᐊᐱ, ᐊᐁᐧᓀᐣ ᑫᐸᐸᒥᓯᐨ ᒋᑲᓇᐁᐧᑕᐠ 

ᒥᑲᓇ ᒥᓇ ᑭᐡᐱᐣ ᒋᑭᔭᓂ ᑭᐸᐦᐃᑲᑌᑫᐧᐣ ᒥᑲᓇ ᓂᑲᐣ 

• ᐊᐣᑎ ᐁᔑᑕᑲᐧᑭᐣ ᑲᑭᒋᓀᑕᑲᐧᑭᐣ ᐊᐦᑭᐠ 

• ᐊᓄᑭᐃᐧ ᐱᒥᓂᔕᐦᐃᑫᐃᐧᓇᐣ ᒥᓇ ᐅᓇᑯᓂᑲᓇᐣ ᒋᐅᓇᑌᑭᐣ ᒋᓇᑲᓂᑲᑌᑭᐣ, ᒋᐊᒋᐃᐧᓭᑭᐣ ᓇᐣᑕ ᐁᑲ ᑫᑯᐣ 

ᒋᑐᒋᑫᒪᑲᑭᐣ ᑫᑯᓇᐣ ᑲᑭᒋᓀᑕᑲᐧᑭᐣ ᐊᐦᑭᐠ ᑲᔭᒪᑲᑭᐣ 

ᒣᑲᐧᐨ ᐊᐱ ᓂᑯᑕᐧᓱᒥᑕᓇ ᑭᔑᑲ 60 ᑭᐁᐧᒪᒣᒋᑲᒋᑫᐃᐧᐣ ᐱᒥᑐᒋᑲᑌᐠ: 

• ᑕᓇᑐᑫᒧᓇᓄᐊᐧᐣ ᓇᐣᑕ ᒪᓯᓇᑌᓯᒋᑫᐃᐧᓂᐠ ᑕᐅᒋ ᐊᐧᐃᐧᑕᒪᑲᓄᐊᐧᐣ 

• ᑲᑭᐅᓇᑌᐠ ᐊᓄᑭᐃᐧᐣ ᑫᔭᐸᑕᐠ ᑕᑲᐧᐣ ᐃᒪ ᒪᒪᑕᐊᐧᐱᑯᐠ ᐅᒪ Natural Resources Information Portal 

3 ᓂᐦᓴᐧ ᒪᐊᐧᒋᐦᐃᑐᐃᐧᐣ ᑕᑭᐁᐧ ᒪᒣᒋᑲᒋᑲᑌ ᑲᑭᐅᓇᓯᓇᐦᐃᑲᑌᐠ ᐅᓇᒋᑫᐃᐧᐣ

ᒪᒣᒋᑲᑐᐣ ᑲᑭᐅᓇᓯᓇᐦᐃᑲᑌᐠ ᐅᓇᒋᑫᐃᐧᐣ ᒥᓇ ᓇᓇᑲᒋᐣ ᑲᑭᒋᓀᑕᒪᐣ ᒥᓇ ᑲᑕᓀᑕᒥᐦᐃᑯᔭᐣ ᒋᑭᒪᒥᑎᓀᒋᑲᑌᐊᐧᑫᐧᐣ.  

ᒣᑲᐧᐨ ᐊᐱ ᓂᑯᑕᐧᓱᒥᑕᓇ ᑭᔑᑲ 60 ᑭᐁᐧᒪᒣᒋᑲᒋᑫᐃᐧᐣ ᐱᒥᑐᒋᑲᑌᐠ: 

• ᒪᐡᑯᐨ ᑕᓇᑐᑫᒧᓇᓄᐊᐧᐣ ᓇᐣᑕ ᒪᓯᓇᑌᓯᒋᑫᐃᐧᓂᐠ ᑕᐅᒋ ᐊᐧᐃᐧᑕᒪᑲᓄᐊᐧᐣ 

• ᑲᑭᐅᓇᓯᓇᐦᐃᑲᑌᐠ ᐅᓇᒋᑫᐃᐧᐣ ᐊᔭᐊᐧᐣ ᒪᒪᐊᐧᐱᑯᐠ ᐅᒪ Natural Resources Information Portal 

• ᐊᔭᐊᐧᐣ ᑲᑭᑭᓇᐊᐧᐨ ᑲᑭᐅᓇᓯᓇᐦᐃᑲᑌᑭᐣ ᐅᓇᒋᑫᐃᐧᐣ ᒋᐃᐧᒋᐦᐃᑯᔭᐣ ᐊᐱ ᒪᒣᒋᑲᑐᔭᐣ 

ᐊᐱ ᑭᐃᐡᑲᐧ ᒪᒣᒋᑲᑐᔭᐣ ᑲᑭᐅᓇᓯᓇᐦᐃᑲᑌᐠ, ᐊᐁᐧ ᑲᑭᐅᓇᓯᓇᐦᐃᑫᐨ ᐅᑲᑭᐁᐧ ᒪᒣᒋᑲᑐᐣ ᒥᓇ ᐅᑲᑭᐁᐧᐸᑭᑎᓇᐣ 

ᒋᔕᐳᓂᑲᑌᓂᐠ. 

4 ᓂᐊᐧ ᒪᐊᐧᒋᐦᐃᑐᐃᐧᐣ ᑕᑭᐁᐧ ᒪᒣᒋᑲᒋᑲᑌ ᑲᑭᔕᐳᓂᑲᑌᐠ ᐅᓇᒋᑫᐃᐧᐣ

https://www.ontario.ca/page/ministry-natural-resources-work-centres
https://nrip.mnr.gov.on.ca/s/fmp-online
https://nrip.mnr.gov.on.ca/s/fmp-online
https://nrip.mnr.gov.on.ca/s/fmp-online

ᐊᐱ ᐃᐡᑲᐧᔕᐳᓂᑲᑌᐠ, ᑲᑭᑲᓇᐊᐧᐸᑕᐣ ᐅᓇᒋᑫᐃᐧᐣ. ᒣᑲᐧᐨ ᒥᓇ ᐃᐁᐧ ᐅᓇᒋᑫᐃᐧᐣ ᐊᓂᒪᑕᓄᑲᑌᐠ (ᒥᑕᓱᔭᑭᐃᐧᐣ 10 

ᒋᔑᐱᒪᓄᑲᑌᐠ): 

• ᑲᑭᔕᐳᓂᑲᑌᐠ ᐅᓇᒋᑫᐃᐧᐣ ᐊᔭ ᒪᒪᑕᐊᐧᐱᑯᐠ ᐅᒪ Natural Resources Information Portal 

• ᐊᔭᐊᐧᐣ ᑲᑭᑭᓇᐊᐧᐨ ᑲᑭᐅᓇᓯᓇᐦᐃᑲᑌᑭᐣ ᐅᓇᒋᑫᐃᐧᐣ 

ᑭᔭᐱᐨ ᐊᐧᐃᐧᒋᑲᑌ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐅᓇᒋᑫᐃᐧᐣ ᑲᐱᒪᓄᑲᑌᐠ

ᐅᒪ ᐸᑫᐱᐦᐃᑲᓂᐠ ᑲᐃᐧᑕᒪᑯᐣ ᐊᓂᐣ ᐁᓇᓄᑲᑌᐠ ᒥᑎᑯᑫᐃᐧ ᐊᓄᑭᐃᐧ ᐅᓇᒋᑫᐃᐧᐣ ᑲᐱᒪᓄᑲᑌᐠ. ᑭᔭᐱᐨ ᐃᐧᑭᑫᑕᒪᐣ ᐃᓇᐱᐣ 

ᒪᒪᑕᐊᐧᐱᑯᐠ ᑲᐊᐧᐃᐧᒋᑲᑌᐠ ᒪᓯᓇᐦᐃᑲᓂᐠ ᑫᔑᐊᐧᐃᐧᒋᐦᐃᐁᐧᔭᐣ ᐊᐦᑭᐃᐧ ᑲᓇᐁᐧᒋᑫᐃᐧᐣ Handbook for getting 

involved in forest management on public lands in Ontario. 

ᐁᒪᐧᔦ ᐊᓂᒪᑕᓄᑲᑌᑭᐣ ᒪᓇᑎᑫᐧᐃᐧ ᐊᓄᑭᐃᐧᓇᐣ ᓂᑲᐅᔑᑐᒥᐣ forest management plan (ᐅᓇᒋᑫᐃᐧᐣ ᐸᐯᔑᐠ 

ᐊᓄᑭᐃᐧ ᑲᓇᐊᐧᐸᒋᑫᐃᐧᓇᐣ management unit  ᐃᒪ ᐸᐱᑭᓯ ᑎᐯᒋᑫᐃᐧ ᐊᐦᑭᐣ. 

ᐅᓀᐧᓂᐊᐧᐣ ᑲᑭᐸᐱᑭᓯᓂᑲᑌᑭᐣ ᐊᓄᑭᐃᐧᓇᐣ ᑲᑭᐃᓂᑯᑲᐧᒋᑲᑌᑭᐣ 300,000 ᐊᑯᓇᐠ 3.6 ᒥᓫᐃᔭᐣ ᐦᐁᐠᑐᕑᐢ. ᐊᒥ ᐁᐱᒐᑭᐣ 

ᑲᐃᑲᐧᐠ ᐅᒪ ᐅᐣᑌᕑᐃᔪ ᑲᐅᒋᑎᐸᐦᐊᑲᑌᐠ ᑫᑦᐱᓫ ᔕᐊᐧᓄᐠ ᐊᐧᐸᓄᐠ ᐱᓂᐡ ᐁᐧᑎ ᐱᑲᒋᑲᒥᐠ ᑭᐁᐧᑎᓄᐠ ᓀᑲᐱᐦᐊᓄᐠ (ᐊᐧᐸᑕᐣ 

ᐊᐦᑭᒪᓯᓇᐦᐃᑲᐣ) ᑲᑭᑭᓇᐊᐧᑕᓯᓇᐦᐃᑲᑌᐠ ᑫᑕᓇᓄᑲᑌᐠ ᐊᐦᑭᐠ. (ᐃᓇᐱᐣ ᑲᒪᓯᓇᑭᑌᐠ ᒐᐸᔑᐡ). 

ᐊᐦᑭᐃᐧ ᑲᓇᐁᐧᒋᑫᐃᐧᐣ ᒥᓇ ᑲᑭᑎᐸᐦᐊᑲᑌᑭᐣ ᑫᓂᔑᐸᐱᑭᓯ ᒪᒪᓇᑎᑲᐧᑌᑭᐣ 2024 ᑲᔭᑭᐊᐧᐠ 

 

ᐁᑲᐧ ᐅᐁᐧ ᐊᐦᑭᐃᐧ ᑲᓇᐁᐧᒋᑫᐃᐧ ᐅᓇᒋᑫᐃᐧᐣ ᑲᐊᓄᑲᑌᐠ ᐊᔑᑕᑌ ᐅᓇᔓᐁᐧᐃᐧᐣ ᒥᓇ ᐱᒥᓂᔕᐦᐃᑫᐃᐧᐣ ᑫᐅᒋᑕᒪᑫᒪᑲᐠ 

ᒋᑭᑭᓄᐡᑭᑫᒪᑲᐠ ᒋᒥᓄᐡᑲᒪᑲᐠ ᑲᓇᐁᐧᒋᑫᐃᐧᐣ ᒥᓇ ᑲᔭᐸᑕᑭᐣ ᐅᑭᒪᐅᐣ ᑲᑎᐯᑕᐠ ᐊᐦᑭᓂ.  

ᐃᒪ ᑲᑭᐅᒋᐅᐱᑲᐸᐃᐧᒪᑲᐠ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐅᓇᔓᐁᐧᐃᐧᐣ ᑭᐅᒋᐅᔑᒋᑲᑌ ᐅᑭᒪᐅᐣ ᑲᑎᐯᑕᐠ ᐊᐦᑭᓂ ᐅᓇᔓᐁᐧᐃᐧᐣ 

Crown Forest Sustainability Act. ᓇᑕᐁᐧᑕᑲᐧᐣ ᑕᓱᐅᓇᒋᑫᐃᐧᐣ ᒋᑎᐸᐸᒋᑲᑌᑭᐣ ᐅᓀᐧᓂᐊᐧᐣ:  

• ᑲᓂᑕᐃᐧᑭᒪᑲᑭᐣ ᒥᓇ ᐊᐃᐧᔭᔑᔕᐠ 

https://nrip.mnr.gov.on.ca/s/fmp-online
https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management
https://www.ontario.ca/page/forest-management-planning
https://www.ontario.ca/page/management-units-and-forest-management-plan-renewal-schedules
https://www.ontario.ca/laws/statute/94c25

• ᓂᐱ, ᐊᔑᐡᑭ ᒥᓇ ᑲᐅᒋᐸᑭᑕᓇᒧᔭᐠ 

• ᐧᐃᑕᑎᓯᒥᑐᐃᐧᓂᐠ ᒥᓇ ᑲᐅᐣᑕᒋᐦᐅᔭᐠ ᑐᑲᐣ ᒣᑕᐁᐧᐃᔑᒋᑫᐃᐧ ᑫᑯᓇᐣ ᒥᓇ ᐊᓂᑫᐃᔑᒋᑫᐃᐧᓇᐣ 

ᑫᑭᐅᒋᑌᐱᓂᑲᑌᐠ ᐅᐁᐧ ᑲᓇᑕᐁᐧᑕᑲᐧᐠ, ᐃᓀᐧᓂᐊᐧᐣ ᑲᐸᐱᑭᓯᔭᑭᐣ ᑲᓇᐁᐧᒋᑫᐃᐧᓇᐣ ᐅᒋᐱᒥᑲᓇᐁᐧᒋᑲᑌᐊᐧᐣ ᒋᒥᓄᐡᑲᒪᑲᑭᐣ 

ᑲᐊᐃᔑᓇᑲᐧᐠ ᓄᐱᒥᐠ, ᐊᐦᑭᐠ ᑲᐅᒋᒪᓂᔓᓂᔭᐊᐧᑌᐠ, ᒥᓂᑯᐠ ᐁᔭᐊᐧᐨ ᒥᑎᑯᐠ ᒥᓇ ᐊᐦᑭ ᑲᒥᓇᐧᔑᒋᑲᑌᐠ. 

ᑲᑭᑫᑕᐠ ᒥᓇ ᑲᒪᓯᓇᐦᐃᑲᓀᓯᐨ ᐊᐦᑭᐠ ᑫᑯᓇᐣ ᑲᔭᓂᑭᐣ ᑲᓇᓇᑲᒋᑐᐨ ᐃᐧᐣ ᐅᑐᓇᑐᐣ ᐅᓇᒋᑫᐃᐧᐣ ᐅᐃᐧᒋᐦᐃᑯᐣ: 

• ᑲᑭᑫᑕᒧᐊᐧᐨ ᐅᐁᐧᓂ ᐃᓇᓄᑭᐃᐧᓂ ᑫᓂᔑᐅᓇᒋᑲᑌᑭᐣ ᑲᒪᒪᐊᐧᓄᑲᑕᒧᐊᐧᐨ 

• ᐊᓂᔑᓂᓂᐃᐧ ᑕᓇᐱᐃᐧᓇᐣ ᒥᓇ ᑲᓇᑕᐁᐧᑕᒧᐊᐧᐨ ᐱᑯ ᐊᐃᐧᔭᐠ ᐅᒪ ᒋᐃᐧᒋᐦᐃᐁᐧᐊᐧᐨ 

• ᑕᓇᐱᐃᐧᓂᐠ ᑲᔭᐊᐧᐨ ᐅᑕᐱᑕᒪᑫᐠ 

ᐅᓇᒋᑫᐃᐧᐣ ᓇᐣᑕ ᓂᐃᐧᔭᑭᐧᐃᐣ 4 ᑕᐱᒪᓄᑲᑌ. ᐸᐯᔑᐠ ᐅᓇᒋᑫᐃᐧᐣ ᑕᐱᒥᔭᐸᑕᐣ ᒥᑕᓱᔭᑭ 10 ᐁᑲᐧ ᑫᐃᓇᓄᑲᑌᐠ: 

• ᑭᓇᐧᑲᐡ ᑫᑯᓇᐣ ᑫᐱᒥᓂᔕᐦᐃᑲᑌᑭᐣ ᐊᐦᑭᐃᐧ ᑲᓇᐁᐧᒋᑫᐃᐧ ᐊᓄᑭᐃᐧᓂᐠ 

• ᑫᑯᓀᐣ ᑐᑲᐣ ᒥᑎᑯᑫᐃᐧ ᐊᓄᑭᐃᐧᓇᐣ ᑫᐱᒥᔭᓄᑲᑌᑭᐣ 

ᐅᓇᒋᑫᐃᐧᐣ ᑲᒪᒪᐊᐧᓄᑲᑕᒧᐊᐧᐨ ᐅᓇᓇᑐᓇᓇᐊᐧ ᑫᑯᓀᓇᐣ ᑫᑭᐅᒋ ᔓᓂᔭᑲᑌᑭᐣ ᐊᐦᑭᑲᐠ ᑲᔭᑭᐣ ᒥᓇ ᑫᓂᔑᐅᓇᑐᐊᐧᐨ 

ᑫᓄᒋᑌᐱᓂᑲᑌᑭᐣ ᐃᓀᐧᓂᐊᐧᐣ ᑲᐅᒋᔓᓂᔭᑲᑌᑭᐣ. ᐊᐦᑭᐃᐧ ᑲᓇᐁᐧᒋᑫᐃᐧᐣ ᐱᒥᓂᔕᐦᐃᑫᐃᐧ ᐅᓇᒋᑫᐃᐧᓇᐣ ᒥᔑᓀᐧᐠ 

ᐃᔑᐅᓇᑌᐊᐧᐣ ᒥᓇ ᐅᒋᑲᓇᐊᐧᐸᒋᑲᑌᐊᐧᐣ ᑫᑯᓇᐣ ᑐᑲᐣ ᐅᓀᐧᓂᐊᐧᐣ: 

• ᒥᑎᑯᐠ ᑲᓇᑕᐁᐧᑕᑯᓯᐊᐧᐨ ᐃᒪ ᑕᐡᑭᐳᒋᑫᐃᐧᑲᒥᑯᐣ 

• ᓇᓇᑲ ᑫᑯᓇᐣ ᑲᔭᒪᑲᑭᐣ ᐊᐦᑭᐠ 

• ᓄᐱᒥᐠ ᑲᐊᐃᔑᓇᑲᐧᐠ ᒥᓇ ᑫᑯᓇᐣ ᑲᔭᒪᑲᑭᐣ 

ᐁᑲᐧ ᑕᐡ ᐅᑕᐸᒋᑐᓇᐊᐧ ᒪᒪᑕᐊᐧᐱᐠ ᐁᐅᒋ ᓇᓇᑕᐃᐧᑭᑫᒋᑲᑌᑭᐣ ᑲᐊᐃᔑᓇᑲᐧᑭᐣ ᒥᓇ ᐁᐅᒋᑭᑫᒋᑲᑌᑭᐣ ᑫᑯᓀᐣ ᑲᐁᐧᑕᑭᐣ 

ᒋᑭᑌᐱᓂᑲᑌᑭᐣ ᑲᐃᐧᐅᑎᓂᐧᑕ ᒥᑎᑯᐠ, ᒋᑭᐁᐧ ᐊᐧᐁᐧᔑᒋᑲᑌᐠ ᑲᑭᐅᒋ ᒪᓇᑎᑫᐧᓇᓄᐊᐧᐠ ᒥᓇ ᐃᓇᓄᑭᐃᐧᓇᐣ ᒋᑎᐸᐸᒋᑲᑌᑭᐣ 

ᑲᑭᐅᓇᑌᑭᐣ ᒋᑐᒋᑲᑌᑭᐣ.  

ᐁᑲᐧ ᒥᓇ ᑲᒪᒪᐊᐧᓄᑲᑕᒧᐊᐧᐨ ᐅᓇᒋᑫᐃᐧᓂ ᐅᓇᓇᑕᐃᐧᑭᑫᑕᓇᐊᐧ ᐃᒪ ᑲᑭᔑᐅᓇᐸᒋᑲᑌᐠ ᑫᔑᒪᓇᑎᑲᐧᑌᐠ, ᒥᐦᐃᒪ ᒪᐊᐧᐨ 

ᒥᑕᐦᐃ ᑲᐃᑯᓭᐠ ᒋᔑᒪᓇᑎᑲᐧᑌᐠ ᒥᓂᑯᐠ ᐃᐁᐧ ᒥᑕᓱᔭᑭᐃᐧᐣ 10 ᑲᑭᔑᐅᓇᒋᑲᓄᐊᐧᐠ. 

ᐊᐁᐧ ᐅᑭᒪᐅᐣ ᐅᑕᐸᒋᑐᐣ ᐱᒥᓂᔕᐦᐃᑫᐃᐧᐣ ᐊᐦᑭᐃᐧ ᑲᓇᐁᐧᒋᑫᐃᐧᐣ forest management guides 

ᒋᑭᑭᓇᐊᐧᒋᑕᒪᑫᒪᑲᓂᐠ ᐊᓂᐣ ᑫᔑᒥᓄᐡᑲᒪᑲᐠ ᒪᓇᑎᑫᐧᐃᐧ ᐊᓄᑭᐃᐧᓇᐣ. 

ᐅᑭᒪᐅᐣ ᐅᑲᔕᐳᓇᐣ ᐅᓇᒋᑫᐃᐧᓂ ᐊᐱ ᓇᐦᐁᑕᐠ ᐁᓇᑲᐧᐠ ᑲᐯᐦᐃ ᒋᐱᒥᑲᓇᐁᐧᑕᑲᐧᐠ ᐊᐦᑭ. ᐊᐱ ᑭᐃᐡᑲᐧ ᔕᐳᓂᑲᑌᐠ, 

ᑲᐅᑭᒪᐅᐊᐧᐨ ᐃᐧᓇᐊᐧ ᐅᑲᐅᓀᑕᓇᐊᐧ ᒋᒪᑕᓄᑲᑌᐠ ᐊᓄᑭᐃᐧᐣ:  

• ᐅᑲᐅᓇᑐᓇᐊᐧ ᑕᓱᔭᑭᐃᐧᐣ ᐅᓇᒋᑫᐃᐧᓇᐣ ᑫᔑᓇᑲᐧᑭᐣ ᐊᓄᑭᐃᐧᓇᐣ ᑲᑭᔕᐳᓂᑲᑌᐠ ᐅᓇᒋᑫᐃᐧᐣ 

• ᑕᔭᐸᑕᐣ ᑲᐧᔭᐠ ᒋᐱᒥᔕᐦᐃᑲᑌᑭᐣ ᐊᓄᑭᐃᐧ ᐅᓇᒋᑫᐃᐧᓇᐣ 

https://www.ontario.ca/page/forest-management-guides

• ᑕᐱᒥ ᓇᓇᑲᒋᒋᑲᑌᐊᐧᐣ ᒥᓇ ᑕᑎᐸᑐᒋᑲᑌᐊᐧᐣ ᐅᓇᒋᑫᐃᐧᐣ ᑲᑭᒪᑕᓄᑲᑌᐠ 

ᑭᐡᐱᐣ ᑭᔭᐱᐨ ᓇᑕᐁᐧᑕᒪᐣ ᐃᐧᑕᒪᑫᐃᐧᐣ ᑲᔭᓂᒧᒋᑲᑌᐠ ᑲᐃᓇᓄᑲᑌᐠ ᒪᓇᑎᑫᐧᐃᐧᐣ ᐃᒪ ᐅᐣᑌᕑᐃᔪ ᐊᐦᑭᐠ ᒥᓇ ᐊᓂᐣ 

ᑫᑭᔑᐃᐧᒋᐦᐃᐁᐧᔭᐣ, ᐃᓇᐱᐣ ᒪᒪᑕᐊᐧᐱᑯᐠ ᐅᒪ ᒪᓇᑎᑫᐧ ᐊᓄᑭᐃᐧᐣ forest management planning webpage, ᒥᓇ 

ᒪᓯᓇᐦᐃᑲᐣ ᓇᑕᐁᐧᑕᒪᐣ Handbook for getting involved in forest management on public lands in 

Ontario, ᓇᐣᑕ ᐃᔑᑭᑐᐣ ᐅᑭᒪᐅᐣ ᐊᓄᑭᐃᐧᑲᒥᑯᐠ local ministry work centre.  

https://www.ontario.ca/page/forest-management-planning
https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management
https://www.ontario.ca/page/ministry-natural-resources-work-centres

